
				এই পাতাটির মুদ্রণ সংশোধন করা প্রয়োজন। 
3ཅར་ আর্যবর্ত্ত। ' ১ম বর্ধ-২য় সংখ্যা।
ফল তরুরাজি। সৈনিক যে স্থানে বসিয়াছিলেন, সে স্থান হইতে উদ্যানমধ্যে একটি কূপ দেখা যাইতেছিল। কুপের নিকটে পুষ্পেপাদ্যান ; তাহাতে নানাজাতীয় বৃক্ষ, কোন কোন বৃক্ষে ফুল ফুটিয়া আছে। ।
সৈনিক দেখিলেন, দুইজন যুবতী গৃহ হইতে নিক্রান্ত হইয়া কুপের নিকটে আসিলেন। উদ্যান পরিদর্শন করিয়া উভয়ে সৈনিক যে দিকে ছিলেন সেই দিকে আসিতে লাগিলেন। উভয়ের প্রায় একই বয়স ; তবে বেশে বুঝিতে পারা যায়, একজন পরিচারিক বা সখী । সে উদ্যানপরিদর্শনকালে কয়টি ফুল তুলিয়াছিল, সেগুলি অপরার চুলে পরাইয়া দিল। সেই কুসুমভূষণে র্তাহাকে পার্ব্বতীর মত দেখাইতে লাগিল। উভয়ে অগ্রসর হইতে লাগিলেন। দুইজনে সমবয়সী-যৌবনসুলভ চাপল্যে উভয়ের মধ্যে কোনরূপ ব্যবধানের লেশমাত্র অনুভূত হইতেছিল না ; হাসিতে হাসিতে-কথা কহিতে কহিতে উভয়ে অগ্রসর হইতেছিলেন।
সৈনিকের তৃষিত নয়ন যেন সৌন্দর্য্যসুধাপানে পরিতৃপ্ত হইতেছিল। সখীসহগামিনীর সৌন্দর্য্য সত্যই অসাধারণ। বর্ণ গৌর-মুক্ত বায়ুর স্পর্শ ও অটুট স্বাস্থ্যসম্পদ তাহাতে রক্তাভার সঞ্চার করিয়াছে ; নগরের বদ্ধ বায়ুতে বর্ণের যে পাণ্ডুত অনিবার্য্য যুবতীর বর্ণে তাহার চিহ্নমাত্র নাই। কেশরাশি মুক্ত,- সেই দীর্ঘ, চিঙ্কণ কৃষ্ণ কেশরাশির সান্নিধ্যে যুবতীর সৌন্দর্য্য যেন ফুটিয়া উঠিয়াছে। যুবতীর সুগঠিত নাসিকায় ও নয়নের দৃষ্টিতে দৃঢ়তা প্রকাশ পাইতেছে। পরিপূর্ণ যৌবনের উচ্ছসিত সৌন্দর্ঘ্যের উপর স্বাস্থ্যের কমনীয় লাবণ্য শোভা পাইতেছে-যেন ভদ্রের ভরা নদীতে ঢল নামিয়াছে। মুখে লজ্জার বা সঙ্কোচের उांद नाहे ।
সৈনিক মুগ্ধ নয়নে সেই মোহিনীর সৌন্দর্য্য দেখিতে দেখিতে ভাবিলেন, উদার অম্বরতলে, মুক্ত পবনে, অনাহত রবিকরে যে কুসুম বিকশিত হয় প্রাসাদের বিলাসবহুল শুদ্ধান্তে তাহার তুলনা কোথায় ?
যুবতী উদ্যানবৃতির সন্নিকটে আসিয়া থমকিয়া দাড়াইলেন। পশ্চিমগগনগামী রবির করজাল সেই সৌন্দর্য্যের উপর পড়িল, সে সৌন্দর্য্য যেন জ্যোতির্ম্ময় হইয়া উঠিল।
যুৱতী ফিরিয়া সখীকে বলিলেন, “ভদ্রা, আজ বেলা ঠিক করিতে ভুল হইয়াছে। দেখ, এখনও শিলাখণ্ডের উপর রৌদ্র রহিয়াছে।
বুতির পরই একটি প্রাচীন বৃক্ষ। তাহারটি মূলে একখণ্ড শিলা পতিত ছিল।

